
Allannguutissatut siunnersuut 

 

Uunga 

 

Uunga siunnersuut: Soraarnerussutisiaqarnissamut aaqqissuussinermut pinngitsoorani 

ilaanissaq pillugu Inatsisartut inatsisaat nr. xx, xx 2016-imeersoq  

 

Pingajussaaneerneqarnissaanut Naalakkersuisunit saqqummiunneqarpoq. 

 

§ 8-mut 

 

1. § 8 ima oqaasertalerneqassaaq: 

” § 8. Naalakkersuisut piginnaatinneqarput soraarnerussutisiaqarnissamut aaqqissuussinernik 

akileraaruseriffiup § 7, imm. 5 naapertorlugu pilersitaanik isumaginninnissaq pillugu, soraar-

nerussutisiaqarnissamut aningaasaateqarfimmut, sillimmasiisarnermik ingerlatsineq pillugu 

inatsimmi pineqartumut, imaluunniit inuunermut soraarnerussutisiaqarnissamulluunniit sillim-

masiisarfimmut, sillimmasiisarfimmik imaluunniit aningaaserivimmik ingerlatsinissamut 

Finanstilsynimit akuersissumik peqartumut Kalaallit Nunaanni angerlarsimaffeqartumut 

imaluunniit aalajangersimasumik ingerlatsiveqartumut aamma Finanstilsynimit akuersissummik 

peqarluni sillimmasiisarnermik ingerlatsisumut isumaqatigiissuteqarnissamut.” 

 

Nassuiaatit nalinginnaasut  

Allannguutissatut siunnersuutip siunertaraa aningaaserivinni, Kalaallit Nunaanni 

angerlarsimaffeqartuni imaluunniit aalajangersimasumik ingerlatsiveqartuni 

soraarnerussutisiaqarnissamut aaqqissuussinernik pilersitsinissamik 

isumaqatigiissuteqarnissamut Naalakkersuisut periarfissisnneqarnissat.  

 

Naalakkersuisut isumaqarput tulluartuusoq, soraarnerussutisiaqarnissamut niuerfimmi 

suliaqartuni arlalinni soraarnerussutisiaqarnissamut aaqqissuussinernik pilersitsinissamut 

isumaqatigiissuteqarsinnaanissaq periarfissinneqarpat, tak. aningaasarsianit akileraarutit 

pillugit Inatsisartut inatsisaata alanngortinneqarneranik Inatsisartut inatisissaattut siunnersuut 

UKA16-imi (UKA 2016/22). Tamannaa aamma atuuppoq, inatsimmi § 7, imm. 5-imi inuit 

pineqartut pillugit Naalakkersuisut soraarnerussutisiaqarnissamut aaqqiissummik 

isumaqatigiissuteqarnialerpata.  

Siunnersuutigineqarpoq, soraarnerussutisiaqarnermut aningaasaateqarfiit imaluunniit 

aningaaseriviit Kalaallit Nunaanni angerlarsimaffeqartut imaluunniit aalajangersimasumik 

ingerlatsiveqartut, soraarnerussutisiaqarnissamut aaqqissuussinernik akileraartarnermut 

ingerlatsivimmik pilersinneqartunik ingerlatsisinnaanissaannut isumaqatigiissuteqarsin-

naanermut Naalakkersuisut piginnaatinneqassasut. Piginnaatitsissut annertuvoq, tassani 

Naalakkersuisut isumaqatigiissummik pitsaanerpaamik qulakkeerinninniassapput. 

Isumaqatigiissusiornermi Naalakkersuisut pingaartissavaat, aaqqiissutit ajornaatsuunissaat 

soraarnerussutisiaqarnissamullu ileqqaartunut annikitsuinnarmik aningaasartuutaanissaat. 

Ingerlatsinissamut isumaqatigiissut soraarnerussutisiaqarnissamut aaqqiissutip saniatigut 

aamma annikinnerusumik sillimmatinik atasunik imaqarsinnaavoq, soorlu ileqqaakkanik 

isumannaarinerit aamma pinngitsooratik tunniunneqarnissaannik qularnaveeqqusiinerit. 


